
Na osnovu ¢lana 78. Zakona o budzetima u Federaciji
Bosne i Hercegovine ("Sluzbene novine Federacije BiH", br.
102/13, 9/14 i 13/14), federalni ministar finansija - federalni
ministar financija donosi

PRAVILNIK
O KNJIGOVODSTVU BUDZETA U FEDERACIJI BOSNE
I HERCEGOVINE

I. OSNOVNE ODREDBE

Clan 1.

Ovim Pravilnikom ureduje se: budzetsko knjigovodstvo,
standardne budzetske klasifikacije, sadrzaj konta kontnog plana,
poslovne knjige i knjigovodstvene isprave, procjenjivanje
bilansnih pozicija i popis imovine, obaveza i potrazivanja.

Clan 2.

Odredbe ovog Pravilnika odnose se na budzet Federacije
Bosne i Hercegovine, budzete kantona, gradova i opéina.

Odredbe ovog Pravilnika duzni su provoditi budzetski
korisnici i vanbudzetski fondovi.

BudZetskim korisnicima i vanbudzetskim fondovima (u
daljem tekstu: budZzetski korisnici) smatraju se korisnici i
vanbudzetski fondovi odredeni ¢lanom 2. ta¢. 10. i 48. Zakona o
budzetima u Federaciji Bosne i Hercegovine ("Sluzbene novine
Federacije BiH", br. 102/13, 9/14 i 13/14, u daljem tekstu:
Zakon).

Clan 3.
Budzetski korisnici vode knjigovodstvo na osnovu
racunovodstvenih nacela tacnosti, istinitosti, pouzdanosti,

sveobuhvatnosti, blagovremenosti i pojedinacnog iskazivanja
poslovnih dogadaja.

Budzetski korisnici vode knjigovodstvo budzeta u skladu sa
¢lanom 33. stav 2. Zakona o ra¢unovodstvu i reviziji u Federaciji
Bosne i Hercegovine ("Sluzbene novine Federacije BiH", broj
83/09).

BudZetski korisnici iskazuju svoje knjigovodstvene podatke
u skladu sa odredbama Uredbe o ra¢unovodstvu budzeta u
Federaciji Bosne i Hercegovine ("Sluzbene novine Federacije
BiH", broj 34/14, u daljem tekstu: Uredba) i ovog Pravilnika.

Clan 4.

Budzet i budzetski korisnici vode knjigovodstvo po nacelu
dvojnog knjigovodstva i po kontima iz Analitickog kontnog
plana za budzet i budzetske korisnike u Federaciji Bosne i
Hercegovine (u daljem tekstu: Kontni plan), koji je sastavni dio
ovog Pravilnika.

Kontni plan se propisuje u cilju jedinstvenog evidentiranja
sredstava, izvora, rashoda, izdataka, prihoda, primitaka, obaveza i
potrazivanja.

II. STANDARDNE BUDZETSKE KLASIFIKACIJE

Clan 5.
Standardne budzetske klasifikacije su: organizacijska,
ekonomska, funkcionalna i fondovska/izvori sredstava.

Clan 6.

Organizacijska klasifikacija predstavlja kodove za
budzetske korisnike, odnosno one organe uprave i institucije koje
se finansiraju iz budZzeta, a organizira se hijerarhijski na osnovu
Zakona o federalnim ministarstvima i drugim tijelima federalne
uprave ("Sluzbene novine Federacije BiH", br. 58/02, 19/03,
38/05, 2/06, 8/06, 61/06, 52/09 i 48/11), odnosno odgovarajuéih
propisa kantona, gradova i op¢ina.

Clan 7.

BudZetski korisnici obavezni su da aktivnosti i usluge
Vlade Federacije Bosne i Hercegovine i vlada kantona, gradova,
op¢ina i1 vanbudzetskih fondova, klasifikuju po kategorijama

Sinteticke klasifikacije funkcija vlade za budzet, budzetske
korisnike i vanbudzetske fondove — "COFOG", koja je sastavni
dio ovog Pravilnika.

Sinteticka klasifikacija funkcija vlade za budzet, budzetske
korisnike i vanbudzetske fondove — "COFOG" je prilagodena
izvjeStavanju kakvo se koristi u Evropskoj uniji i sadrzi 10
aktivnosti vlade.

Clan 8.

Fondovska klasifikacija/izvori sredstava je sistematski okvir
koji omogucuje planiranje i evidentiranje finansijskih promjena i
transakcija budzeta po segmentima u svrhu osiguranja kontrole
namjenskog trosenja sredstava budzeta.

III. KONTNI PLAN BUDZETA

Clan 9.

U cilju jedinstvenog evidentiranja sredstava, izvora,
rashoda i izdataka, prihoda i primitaka, obaveza i potraZivanja
budZet i budZetski korisnici duzni su da primjenjuju Kontni plan.
1. Struktura kontnog plana

Clan 10.

Kontni plan se sastoji od klasa, glavnih kategorija,
potkategorija, glavnih grupa, podgrupa i analitickih konta.
Finansijske promjene, odnosno transakcije u budzetu kontiraju se
i knjigovodstveno evidentiraju na analitickim kontima.

Kontni plan se sastoji od 10 klasa (od 0 do 9), na kojima se
vrsi evidentiranje:

Klasa 0 - transakcija po osnovu promjena i stanja
stalnih sredstava,

- Klasa 1 - promjena u novCanim
kratkoro¢nih potrazivanja i razgranicenja,

- Klasa 2 - zaliha materijala i proizvoda, sitnog
inventara na zalihi i u upotrebi,

- Klasa 3 - kratkorocnih obaveza i razgranicenja (do
godinu dana),

- Klasa 4 - dugoro¢nih obaveza (preko godinu dana),

- Klasa 5 - izvora sredstava,

- Klasa 6 - rashoda koji se planiraju godis$njim i
operativnim budzetima za svakog budzetskog
korisnika,

- Klasa 7 - svih prihoda na nivou Federacije BiH,

- Klasa 8 - kapitalnih primitaka i izdataka od
nefinansijske i finansijske imovine i zaduzivanje,

- Klasa 9 - poslovnih dogadaja koji nemaju
neposrednog utjecaja na sredstva i izvore sredstava,
ve¢ samo otvaraju moguénost za takve utjecaje u
buduénosti.

sredstvima,

2. Sadrzaj konta
Clan 11.
a) Klasa 0 — Stalna sredstva

Na kontima klase 0 - Stalna sredstva, evidentiraju se sve
stvari, prava i razgranic¢enja koja pojedinacno ostaju u cijelosti ili
djelimi¢no u istom obliku najmanje jednu godinu.

Clan 12.

Na kontima 011100 — 011400, evidentiraju se po nabavnoj
(vrijednost istorijski troSak), odnosno revalorizovanoj vrijednosti
objekti i stvari koje su u upotrebi.

Na kontu 011500 — Stalna nematerijalna sredstva u obliku
prava, evidentiraju se po nabavnoj odnosno revalorizovanoj
vrijednosti prava kao §to je lizing, patenti, licence, koncesije,
softveri i sli¢no.

Na kontu 011600 — Sredstva u pripremi, evidentiraju se
investicije u toku,

Na kontu 011700 — Sredstva van upotrebe, evidentiraju se
sredstva van upotrebe.

Na kontu 011900 — Ispravka vrijednosti stalnih sredstava,
evidentira se otpisana vrijednost. Ovaj konto odobrava se na
kraju godine za obracunski otpis na teret klase 5 - Izvori stalnih
sredstava.

Ispravka vrijednosti stalnih sredstava iz ovog c¢lana
obracunava se u skladu sa stopama iz Nomenklature stalnih
sredstava ("Sluzbene novine Federacije BiH", broj 2/95).

Clan 13.

Na kontima glavne kategorije 020000 - Dugoro¢ni
plasmani, evidentiraju se plasirana sredstva u vidu kredita,
depozita i uloga sa rokom dospijeca duzim od jedne godine.

Na kontu 021000 - Pozajmljivanje i u¢e$¢e u dionicama,
evidentiraju se krediti u knjiznom obliku (na licnom kontu) bez
obzira na naCin osiguranja. Primljena osiguranja (hipoteka,
vrijednosni papiri i druga osiguranja) evidentiraju se vanbilansno.

Na kontu 022000 - Dugoro¢ni depoziti, evidentiraju se
dugoro¢ni depoziti.

Na kontu 023000 - Ulozena sredstava u banke i druge
finansijske institucije, evidentiraju se svi ulozi u banke i druge
finansijske organizacije.

Na kontu 024000 - Ostali dugoro¢ni plasmani, ulozi u
ostala drustva kapitala (dionicka) u kojima ulaga¢ Zeli da stekne
utjecaj u upravljanju i li€no u nadzoru.

Clan 14.

Krediti u obliku obveznica evidentiraju se u glavnoj
kategoriji 030000 - Vrijednosni papiri.

Na kontu 031000 - Vrijednosni papiri, evidentiraju se
vlasnicki, kreditni i drugi papiri, ako organ ima namjeru da ih
drzi duze od godine.

Plasmani u dionice koji su motivirani dividendom i
kursnom razlikom evidentiraju se na kontu 031100 - Dionice.

Dionice se evidentiraju po kupovnom kursu, a obveznice po
nominalnom kursu s tim §to se odstupanje od nominalnog kursa
evidentira na kontu 031900 - Ispravka vrijednosti.

Konto 031900 odobrava se za dio kupovne cijene koji
vjerovatno nece biti naplacen.

Clan 15.
Na kontima glavne kategorije 090000 - Dugorocna
razgranicenja, evidentiraju se razgranicenja prihoda i rashoda na
rok duzi od godine (kamata, kursna razlika).

b) Klasa 1 — Nov¢ana sredstva, kratkoroc¢na potraZivanja i
razgranicenja
Clan 16.

Na kontima glavne kategorije 110000 - Novc¢ana sredstva i
plemeniti metali, evidentira se novac u banci i blagajni, valute i
devize kao i plemeniti metali u skladu sa nazivima konta.

Na kontu 111100 - Transakcijski i prelazni racuni,
evidentira se depozitni novac, odnosno konto korentna obaveza.
Analiticki konto gotovine za interno trezorsko poslovanje (ratun
111119 - Racun za poravnanje internih transakcija), sluzi
isklju¢ivo kao protustavka za knjizenje potrazivanja i obaveza
budzetskih korisnika iz internih odnosa, koji se po svakoj
zavrSenoj transakciji iz internih odnosa zatvara svodenjem salda
na nulu.

Na kontu 111200 - Izdvojena novc¢ana sredstva i akreditivi,
evidentiraju se izdvojena sredstva za otvorene akreditive, za
isplatu ¢ekova i sli¢no.

Na kontima 111400 - Devizni ra¢un, 111500 - Devizna
izdvojena sredstva i akreditivi i 111600 - Devizna blagajna,
evidentiraju se sredstva u stranoj valuti, izrazena u KM i
bilansiraju po kursu Centralne banke Bosne i Hercegovine.

Na kontu 111800 - Ostala nov¢ana i deponovana sredstva,
evidentiraju se ostala nov¢ana i deponovana sredstva i konta za
poravnanje gotovine.

Ako je potrazivanje po osnovu depozita postalo u cijelosti
ili djelimi¢no sumnjivo, ispravka vrijednosti se vrsi preko konta
111900 - Ispravka vrijednosti.

Clan 17.

Na kontu 121000 - Vrijednosni papiri, evidentiraju se oni
vrijednosni papiri koji su po svojoj prirodi kratkoro¢ni (mjenica,
¢ek) kao i oni dugorocni papiri koje pravno lice nema namjeru
drzati duze od godine. Kratkoro¢ni papiri evidentiraju se po
kupovnom kursu, obveznice i ostali dugoro¢ni papiri po
nominalnom kursu, a odstupanje od nominalnog kursa evidentira
se na kontu 121900 — Ispravka vrijednosti.

Clan 18.

Na kontu 131000 - Kratkoro¢na potrazivanja, evidentiraju
se potrazivanja prema nazivima konta, koja trebaju biti naplacena
u roku do godine dana.

Ispravka potrazivanja koje je nesigurno za naplatu
evidentira se na kontu 131900 - Ispravka vrijednosti.

Clan 19.

Na kontu 141000 - Kratkoro¢ni plasmani, evidentiraju se
dati kratkoro¢ni krediti, kratkorocni oroceni depoziti i ostali
plasmani do godine, a njihova ispravka evidentira se na kontu
141900 - Ispravka vrijednosti.

Clan 20.

Na kontu 161300 - Potrazivanja u okviru organa i
organizacija, evidentiraju se potrazivanja iz internih poslovnih
odnosa u okviru organa i organizacija, na odgovarajuéem
analitickom kontu, a koja se zatvaraju preko analitickog konta za
poravnanje internih transakcija.

Clan 21.

Na kontu 191000 - Kratkoro¢na razgrani¢enja, evidentiraju
se aktivne kamate, zakupnine i druge anticipativne pozicije aktive
(konto 191100 - Razgraniceni prihodi), kao i pasivne kamate,
zakupnine i druge tranzitorne pozicije aktive (konto 191200 -
Razgraniceni rashodi), sve na rok do godine dana.

Dugoroéna kao i kratkoroéna razgraniCenja mogu se
bilansirati na kraju godine samo pod uslovom da je razgranic¢enje
uskladeno sa budzetskim planom.

¢) Klasa 2 — Zalihe

Clan 22.
U klasi 2 — Zalihe, evidentiraju se zalihe materijala i robe sa
pripadaju¢om razlikom u cijeni i porezom na dodanu vrijednost,
kao i sitni inventar na zalihi i u upotrebi.

Clan 23.

Materijal i sitni inventar evidentiraju se samo unutar klase 2
u cilju kontrole nad njihovom upotrebom, s obzirom da se kod
nabavke troskovi evidentiraju neposredno na rashode.

Nabavka materijala i inventara evidentira se u klasi 2 tako
Sto se tereti konto zaliha 211100 - Zalihe materijala, odnosno
221100 - Sitni inventar na zalihama, u korist konta 211900 -
Ispravka vrijednosti materijala i robe, odnosno 221900 - Ispravka
vrijednosti sitnog inventara, a troSenje materijala knjizi se
odobravanjem konta 211100 - Zalihe materijala, odnosno 221100
- Sitni inventar na zalihama, na teret konta ispravke 211900 -
Ispravka vrijednosti materijala i robe, odnosno 221900 - Ispravka
vrijednosti sitnog inventara.

Clan 24.

Budzetski korisnici koji mogu drzati i prodavati robu
koriste odgovarajuca konta zaliha robe, razlike u cijeni i poreza
na dodanu vrijednost, ukoliko robu vode po prodajnoj cijeni. Ako
se roba vodi po nabavnoj cijeni ne vodi se evidencija na kontima
razlike u cijeni i na kontima poreza.

d) Klasa 3 — Kratkoro¢ne obaveze i razgranicenja

Clan 25.

Na kontu 311000 - Kratkorocne tekuce obaveze,
evidentiraju se obaveze iz tekuéeg poslovanja prema nazivima
pojedinih konta.

Na kontu 321000 - Obaveze po osnovu vrijednosnih papira,
evidentiraju se izdati vrijednosni papiri prema nazivima pojedinih
konta.

Na kontu 331000 - Kratkoroéni krediti i zajmovi,
evidentiraju se primljeni finansijski i robni krediti sa rokom
vracanja do godine dana.

Krediti u devizama iz inostranstva, evidentiraju se u stranoj
valuti izrazenoj u KM 1 bilansiraju po kursu Centralne banke
Bosne i Hercegovine.

Clan 26.

Na kontu 341000 - Obaveze prema zaposlenicima
evidentiraju se obaveze po osnovu placa i naknada kao i obaveze
po osnovu svih poreza i doprinosa bez obzira da li ih snosi
zaposlenik ili poslodavac.

Clan 27.
Na kontu 341400 - Ostale obaveze po osnovu rada,
evidentiraju se ostale obaveze prema zaposlenicima.

Clan 28.

Na kontu 363000 - Obaveze unutar organa i organizacija,
evidentiraju se obaveze iz internih poslovnih odnosa u okviru
organa i organizacija, na odgovarajuéem analitickom kontu, a
koje se zatvaraju preko analitiCkog konta za poravnanje internih
transakcija.

Clan 29.
Na kontu 391000 - Kratkoro¢na razgranicenja, evidentiraju
se unaprijed naplaceni prihodi 391100 - Razgraniceni prihodi i
obracunati neplaceni (nedospjeli) rashodi 391200 - Razgraniceni
rashodi, ako se razgranicavaju na rok do godine dana.

e) Klasa 4 — Dugoro¢ne obaveze i razgranitenja

Clan 30.

U klasi 4 evidentiraju se obaveze koje dospijevaju u roku
duzem od godine, kao i obaveze Ciji preostali rok traje krace od
godine dana, a izvorno su formirane sa ugovorenim rokom duzim
od godine.

Clan 31.
Na kontu 491000 - Dugorocna razgraniCenja, evidentiraju
se prihodi i rashodi koji se razgrani¢avaju na rok duzi od godine.

f) Klasa 5 — Izvori sredstava

Clan 32.

U klasi 5 evidentiraju se izvori sredstava.

Na kontu 511000 - Izvori sredstava, iskazuje se stanje
sredstava Federacije Bosne i Hercegovine, kantona, gradova,
op¢ina i vanbudzetskih fondova stavljenih na trajno raspolaganje.

U okviru konta 511000 vode se analiticka konta nov&anog i
naturalnog dijela stalnih sredstava.

Na kontu 520000 - Ostali izvori sredstava, iskazuju se ulozi
drugih u vidu dionica ili u knjiznom obliku.

Clan 33.

Konto 531000 - Izvori sredstava rezerve, predvideni su za
evidentiranje izdvojenih sredstava za rezerve koje se formiraju po
zakonskim propisima.

Clan 34.

Na kontu 591100 - Nerasporedeni visak prihoda i rashoda,
vr$i se knjizenje viska prihoda nad rashodima, odnosno viSak
rashoda nad prihodima, pri zatvaranju konta na kraju godine.

g) Klasa 6 — Rashodi

Clan 35.
U skladu sa odredbom ¢lana 16. stav 2. Uredbe, rashodi se
priznaju u periodu u kojem je i obaveza za placanje nastala, bez
obzira da li je izvrSeno i samo placanje.

Clan 36.

Na kontu 611000 - Plaée i naknade, evidentiraju se bruto
plae i naknade placa (godiSnji odmor, bolovanje, plaéeno
odsustvo i ostale naknade placa) i naknade troskova zaposlenih
(prijevoz, troskovi smjestaja i ostale naknade).

Na kontu 612000 - Doprinosi poslodavca i ostali doprinosi,
evidentiraju se doprinosi poslodavca koji nisu sastavni dio bruto
place.

Clan 37.
Na kontu 613000 - Izdaci za materijal i usluge, evidentiraju
se izdaci za ove namjene na odgovaraju¢im kontima iz Kontnog
plana.

Clan 38.

Na kontu 614000 - Tekudi transferi i drugi tekuéi rashodi,
evidentiraju se sva nepovratna davanja za tekuce svrhe, odnosno
nepovratna davanja koja nisu data u svrhu nabavke kapitalne
imovine.

Kategorija konta 614000 je u Kontnom planu razradena
prema primaocima kojima se daju transferi za tekuce svrhe.

Clan 39.

Na kontu 615000 — Kapitalni transferi, evidentiraju se
nepovratna davanja u svrhu nabavke kapitalne imovine.

Isplate transfera opce prirode drugim nivoima vlasti, a
namijenjene za razne i neodredene svrhe, treba evidentirati na
kontu tekuéih transfera ¢ak i ako su djelimicno koristene za
pokrivanje nabavke fiksne (kapitalne) imovine.

Kategorija konta 615000 je u Kontnom planu razradena po
istom principu kao i kod tekuéih transfera, odnosno prema
primaocima kojima se daju kapitalni transferi.

Clan 40.
Na teret konta 616000 - Izdaci za kamate, evidentiraju se
kamate vezane za pozajmljivanje nov¢anih sredstava.

Clan 41.
Na kontima 689000 - Rashodi od internih transakcija,
evidentiraju se iskljuc¢ivo rashodi nastali iz internih poslovnih
odnosa, izmedu budzetskih korisnika istog nivoa vlasti.

Clan 42.
Preko konta 691000 - Raspored rashoda, vrsi se zatvaranje
svih konta troskova na kraju godine.
Na kraju fiskalne godine u Trezoru se vrsi zatvaranje salda
na kontima 691000 prenosom na konto 591111 — Nerasporedeni
visak prihoda i rashoda.

h) Klasa 7 — Prihodi

Clan 43.

U skladu sa ¢lanom 16. stav 2. Uredbe, prihodi i primici se
priznaju u racunovodstvenom periodu u kojem su mjerljivi i
raspolozivi.

Prihodi i primici su mjerljivi kad ih je moguce iskazati
vrijednosno, a raspolozivi kad su ostvareni unutar obra¢unskog
perioda.

Clan 44.

Na kontu 710000 - Prihodi od poreza, evidentiraju se
prihodi od poreza kao i doprinosi za socijalnu zastitu po vrstama
prihoda iz Kontnog plana.

Clan 45.

Na kontu 721000 evidentiraju se prihodi od poduzetnickih

aktivnosti i imovine i prihodi od pozitivnih kursnih razlika.

Prihodi od privatizacije (721600) u skladu sa Pravilnikom o
nacinu uplate javnih prihoda budzeta i vanbudzetskih fondova na
teritoriji Federacije BiH uplacuju se na Depozitni racun, s tim da
se odmah po uplati vrSi preknjizenje na odgovarajué¢im
analitickim kontima u okviru grupe 811100 — Primici od
privatizacije. Ovo se vr$i iz razloga §to prihodi po osnovu
privatizacije imaju tretman primitaka, a i planiranje sredstava po
ovom osnovu vrsi se u okviru grupe 811100.

Clan 46.
Na kontu 722000 evidentiraju se takse i druge naknade kao
i prihodi od pruzanja javnih usluga prema Kontnom planu.

Clan 47.

Na kontu 730000 - Tekuéi transferi i donacije, evidentiraju
se primljene nepovratne pomodéi za tekuce potrebe i za posebne
projekte ili programe.

Donacije u nenov¢anom obliku, odnosno u vidu opreme,
materijala, iskazuju se posebno izvan strukture prihoda odnosno
na odgovaraju¢im kontima. Procjenu te imovine vrs$i komisija
koju odredi ovlasteni predstavnik budZetskog korisnika.

Clan 48.

Na kontu 740000 - Kapitalni transferi, evidentiraju se
primljene nepovratne novéane pomoci za finansiranje kapitalnih
ulaganja u projekte i programe.

Clan 49.

Na kontu 789000 - Prihodi od internih transakcija,
evidentiraju se iskljuéivo prihodi iz internih poslovnih odnosa,
izmedu budzetskih korisnika istog nivoa vlasti.

Clan 50.
Preko konta 790000 — Raspored prihoda, vrsi se zatvaranje
svih konta prihoda na kraju godine.
Na kraju fiskalne godine u Trezoru se vrsi zatvaranje salda
na kontima 791000 prijenosom na konto 591111 — Nerasporedeni
viSak prihoda i rashoda.

i) Klasa 8 — Kapitalne transakcije

Clan 51.

Na kontima klase 8 evidentiraju se kapitalni primici i
kapitalni izdaci.

Clan 52.

Na kontima 810000 — Kapitalni primici, evidentiraju se
kapitalni primici koji se odnose na primljene otplate datih
zajmova, povrate udjela u kapitalu, primljene dugorocne i
kratkoro¢ne zajmove i kredite i primitke po osnovu prodaje
stalnih sredstava.

Clan 53.
Na kontima grupe 820000 - Kapitalni izdaci, evidentiraju se
isplaceni iznosi za investicije, nabavku stalnih sredstava, date
zajmove i uc¢es¢a u kapitalu i otplate dugova.

Clan 54.
Konta klase 8 se u zakljuénim knjizenjima na kraju godine
zatvaraju u Trezoru preko konta 590000 - Raspored viska prihoda
i rashoda.

j) Klasa 9 — Vanbilansna evidencija

Clan 55.

Na kontima klase 9 - Vanbilansna evidencija, evidentiraju
se poslovni dogadaji koji nemaju direktnog utjecaja na sredstva i
izvore sredstava ve¢ samo otvaraju mogucnost za takve utjecaje u
buduénosti (primljene garancije i mjenice, date garancije i
mjenice).

Knjizenje se obavlja tako Sto se na kontima 910000 -
Vanbilansna evidencija uslovna potrazivanja, vrSi tereéenje
odgovaraju¢eg konta, a na kontima 950000 -Vanbilansna
evidencija uslovne obaveze, vr§i odobrenje odgovarajuceg konta.

Ova konta se zatvaraju kada prestane uslovno potrazivanje,
odnosno uslovna obaveza.

IV. POSLOVNE KNJIGE I KNJIGOVODSTVENE
ISPRAVE
1. Poslovne knjige

Clan 56.

Poslovne knjige su: dnevnik, glavna knjiga (knjiga prihoda i
primitaka, rashoda i izdataka, imovine, obaveza, potrazivanja i
izvora sredstava) i pomoc¢ne knjige.

Poslovne knjige iz stava 1. ovog ¢lana imaju vaznost javne
isprave.

Clan 57.
Dnevnik je poslovna knjiga u koju se hronoloski unose
knjigovodstvene promjene u konta glavne knjige.

Clan 58.

Glavna knjiga Trezora je sistemska knjigovodstvena
evidencija finansijskih transakcija i poslovnih dogadaja na nivou
budzetskih klasifikacija: organizacijske, ekonomske,
funkcionalne i fondovske/izvori sredstava. Glavnu knjigu Cine
konta koja predstavljaju pozicije sredstava, izvora sredstava,
prihoda i primitaka, rashoda i izdataka.

Glavna knjiga vodi se iskljucivo u Trezoru za sve budzetske
korisnike na nivou organa vlasti koji donosi budzet, kao i na
nivou svih pojedina¢nih budzetskih korisnika.

Na kontima glavne knjige knjizi se stanje i promjene
cjelokupne imovine, obaveza, kapitala, prihoda, primitaka,
rashoda, izdataka, rezultata poslovanja i vanbilansne evidencije.

Clan 59.

Pomocéne knjige su knjige za unos podataka u trezorski
sistem i pomoéne knjige koje vode budZetski korisnici.

Pomoc¢ne knjige za unos podataka u trezorski sistem su:
knjiga za unos narudzbenica, knjiga za unos obaveza, knjiga za
placanje, knjiga potrazivanja i modul Glavne knjige budzetskog
korisnika, kao segment Glavne knjige Trezora.

Obavezne pomoc¢ne knjige koje vode budZetski korisnici su:
knjiga ulaznih racuna, knjiga izlaznih racuna, knjiga skladista,
knjiga inventara, knjiga kapitalne imovine, knjiga blagajne,
registar placa i knjiga duga.

Knjiga ulaznih racuna je knjiga evidencije ulaznih racuna u
koju se unose: redni broj ulaznog ra¢una, datum, broj dokumenta
o prijemu robe ili usluga, naziv i mjesto dobavljaca, broj i datum
ulaznog racuna, broj transakcijskog racuna dobavljaca, iznos koji
po ulaznom racunu treba platiti, odbitne stavke po racunu, iznos
koji treba platiti nakon odbitnih stavki, rok dospijeca, dan
placanja i ostali podaci po potrebi.

Knjiga izlaznih racuna je knjiga evidencije izlaznih racuna
u koju se unose: redni broj izlaznog racuna, datum, broj i datum
otpremnog dokumenta, naziv i mjesto kupca, iznos koji se po
izlaznom racunu treba naplatiti, rok dospijeca racuna za naplatu,
dan placanja i ostali podaci po potrebi.

Knjiga skladiSta je evidencija nabavljenog materijala, u
koju se unose: redni broj, nomenklaturni broj, opis, broj
dokumenta, koli¢ina, ulaz i izlaz, stanje, cijena, ukupna vrijednost
nabavljenog materijala i broj konta iz kontnog plana.

Knjiga inventara je evidencija nabavljenog sitnog inventara,
u koju se unose isti podaci kao i u knjigu skladista, a posebno se
unosi lokacija i odgovorno lice.

Knjiga kapitalne imovine je knjiga u koju se unose: redni
broj, broj racuna, datum racuna, dobavlja¢, naziv imovine,
jedinica mjere, koli¢ina, cijena, nabavna vrijednost, stopa otpisa,
pocetak otpisa, broj i datum dokumenta o isknjizenju.

Knjiga (dnevnik) blagajne sastoji se iz evidencije naloga za
naplatu i naloga za isplatu gotovine.

Dnevnik blagajne zakljuCuje se na kraju svakog radnog
dana i dostavlja raunovodstvu istog, a najkasnije narednog dana.

Registar placa je evidencija koja se sastoji iz obrauna placa
zaposlenih za svaki mjesec, izvjeStaja o obracunatoj placi svakog
zaposlenog za obracunsku godinu i izvjeStaja o obracunatim
pla¢ama svih zaposlenih za obra¢unsku godinu.

Clan 60.

Budzetski korisnici obavezno vode pomocne knjige na
kojima se knjizi stanje i promjene nematerijalnih i materijalnih
sredstava, zaliha materijala i sitnog inventara po vrsti i koli¢ini,
potrazivanja i obaveze.

BudZetski korisnici vode po potrebi i druge pomocne
knjige.

Pomoc¢na knjiga duga vodi se u ministarstvu finansija,
odnosno sluzbi za finansije.

Clan 61.

Budzetski korisnici na kraju fiskalne godine poslovne
knjige zakljucuju i povezuju, a dnevnik i glavnu knjigu potpisuje
i ovjerava ovlasteni predstavnik budzetskog korisnika ili lice koje
on ovlasti. Potpisom se potvrduje tanost i uskladenost sa
zakonskim odredbama.

Poslovne knjige koje se obraduju elektronskim putem,
nakon $to ih zakljuce, budzetski korisnici obavezni su Stampati,
potom uvezati i potpisati.

Glavna knjiga se mora nakon zakljufivanja na kraju
poslovne godine zastititi na nacin da u istoj nije moguca izmjena
pojedinih ili svih njenih dijelova ili listova te da se ista prema
potrebi moze odStampati.

Glavna knjiga i dnevnik ¢uvaju se najmanje 11 godina, a
pomocéne knjige najmanje 7 godina.

2. Knjigovodstvene isprave

Clan 62.

Za unos podataka u poslovne knjige potrebna je
knjigovodstvena isprava kao pisani dokaz o nastaloj finansijskoj
promjeni, odnosno transakciji u budzetu i kod budzetskog
korisnika, potpisana od strane ovlaStenih lica za sastavljanje i
kontrolu knjigovodstvene isprave.

Sadrzaj knjigovodstvene isprave mora nedvojbeno i
vjerodostojno prikazivati vrstu, obim i karakter poslovne
promjene.

Knjigovodstvena isprava sastavlja se prije ili u trenutku
obavljanja finansijske transakcije, osim onih koje se sastavljaju u
racunovodstvu.

Knjigovodstvena isprava sastavlja se u potrebnom broju
primjeraka.

Izvorna knjigovodstvena isprava moze se sastaviti i napisati
elektronskim putem, pisacom masinom ili ru¢no.

Za obradu podataka mogu se koristiti podaci primljeni na
odgovarajuc¢em nosiocu elektronske obrade podataka.

Za vjerodostojnost knjigovodstvene isprave odgovara
posiljalac odnosno odgovorno lice za wunos podataka u
knjigovodstvo.

Clan 63.

Ovlasteni predstavnik budzeta, odnosno budZetskog
korisnika ili lice na koje je preneseno ovlastenje, svojim
potpisom na knjigovodstvenoj ispravi jamci da je isprava istinita i
da tacno pokazuje finansijsku promjenu u budzetu ili kod
budzetskog korisnika.

Knjigovodstvena isprava mora se kontrolisati prije unosa
podataka u knjigovodstvo.

Ovlasteno lice za kontrolu istinitosti i tanosti svake
pojedine vrste knjigovodstvene isprave vrsi kontrolu ove isprave.

Kontrolirana knjigovodstvena isprava mora biti takva da
neutralno i struéno lice koje nije sudjelovalo u finansijskoj

aktivnosti moze iz knjigovodstvene isprave nedvojbeno zakljuciti
i bez ikakve sumnje saznati prirodu finansijske promjene
odnosno transakcije u budzetu ili kod budzetskog korisnika.

Lica koja sacinjavaju interne knjigovodstvene isprave
duzna su potpisanu ispravu i drugu dokumentaciju u vezi sa
nastalom poslovnom promjenom dostaviti racunovodstvu odmah
po izradi, a najkasnije u roku od tri dana od dana kada je
poslovna promjena nastala.

Lica koja primaju eksterne knjigovodstvene isprave duzna
su potpisanu ispravu i drugu dokumentaciju u vezi sa nastalom
poslovnom promjenom dostaviti ra¢unovodstvu odmah po
prijemu, a najkasnije u roku od tri dana od datuma prijema.

Lica koja vode poslovne knjige, nakon provedene kontrole i
primljenih  knjigovodstvenih  isprava, duzna su da
knjigovodstvene isprave proknjize u poslovnim knjigama
narednog dana, a najkasnije u roku od osam dana od dana
prijema knjigovodstvene isprave.

Prijem eksterne 1 interne knjigovodstvene isprave u
raunovodstvo evidentira se kroz Knjigu primljenih dokumenata.

Clan 64.

Knjigovodstvene isprave Cuvaju se u  izvornom
materijalnom obliku ili u elektronskom zapisu ili na mikrofilmu.

Trajno se Cuvaju platne liste ili analitiCke evidencije o
placama u vezi sa placanjem doprinosa, kupoprodajni ugovori po
kojima je izvrSeno stjecanje nekretnina, godi$nji raunovodstveni
obracuni, finansijski izvjeStaji, konsolidovani finansijski
izvjestaji, izvjesStaji o izvrSenoj reviziji i svi interni akti od
utjecaja na finansijsko poslovanje.

Knjigovodstvene isprave na osnovu kojih su podaci uneseni
u dnevnik i glavnu knjigu ¢uvaju se 11 (jedanaest) godina.

Knjigovodstvene isprave na osnovu kojih su podaci uneseni
u pomocne knjige ¢uvaju se 7 (sedam) godina.

Isprave platnog prometa putem ovlastenih finansijskih
institucija uvaju se najmanje 5 (pet) godina.

Godisnji izvjestaj o poslovanju Cuva se u originalnom
obliku 11 (jedanaest) godina nakon isteka poslovne godine.

Pomo¢ni obracuni, prodajni i kontrolni blokovi i sli¢no
cuvaju se 2 (dvije) godine.

Rok za ¢uvanje knjigovodstvenih isprava i poslovnih knjiga
pocinje te¢i zadnjeg dana poslovne godine na koju se odnose
poslovne knjige i u koje su podaci iz isprava uneseni.

V. PROCJENJIVANJE BILANSNIH POZICIJA

Clan 65.

Pod procjenjivanjem bilansnih pozicija podrazumijeva se
utvrdivanje vrijednosti pojedina¢nih pozicija bilansa.

Stalna i privremena materijalna imovina obraunava se i
knjizi po nabavnoj vrijednosti. Nabavnu vrijednost imovine ¢ini
kupovna cijena uveéana za uvozne carine, porez na dodanu
vrijednost, izdatke za prijevoz i sve druge izdatke koji su u
funkciji konkretne nabavke.

Pod stalnom imovinom smatra se svako ono pojedina¢no
sredstvo koje u cijelosti ostaje u istom obliku duze od jedne
godine.

Stalna imovina ¢ija je pojedina¢na nabavna vrijednost u
trenutku nabavke niza od 1.000,00 KM otpisuje se jednokratno.

Budzetski korisnici obavljaju ispravku vrijednosti stalne
imovine u obliku stvari i prava, indirektnom metodom na teret
izvora sredstava.

Otpis stalne imovine iz stava 3. ovog ¢lana provodi se
linearnom metodom otpisa-primjenom godisnjih stopa.

Osnovica za otpis stalne imovine u obliku stvari jesu
nabavna, odnosno revalorizovana vrijednost dugotrajne imovine.

Stalna imovina u obliku poslovnih udjela, dugoroénih
zajmova i vrijednosnih papira koji kotiraju na berzi, iskazuje se
po principu nabavne ili niZe cijene.

Domaci novac u blagajni i na raunima kod banaka iskazuje
se u nominalnom iznosu, a strani novac po kursu Centralne banke
Bosne i Hercegovine na dan bilansa.

Bilansne pozicije potrazivanja i obaveza priznaju se prema
iznosima iz kupoprodajnih ugovora.

VI. REVALORIZACIJA

Clan 66.

Budzetski korisnici saglasno ¢lanu 18. Uredbe vrse
revalorizaciju ako je inflacija na godiSnjem nivou, mjerena
rastom cijena, visa od 10% ili 10% i viSe kumulativno od zadnje
promjene vrijednosti sredstava.

Revalorizacija stalnih sredstava vrSi se tako da se
kumulativni indeks rasta cijena proizvodaca industrijskih
proizvoda primjenjuje na nabavnu i ispravku vrijednosti odnosno
na ranije revalorizovane ove vrijednosti.

Revalorizacija potrazivanja i dugovanja vrsi se u skladu sa
ugovorom.

Efekt revalorizacije se knjizi na izvore sredstava.

Revalorizacija se obavlja primjenom indeksa promjene
cijena, koje objavljuje Federalni zavod za statistiku.

VIL POPIS IMOVINE, OBAVEZA I POTRAZIVANJA

Clan 67.

Budzetski korisnici najmanje jednom godisnje uskladuju
stanje sredstava i njihovih izvora iskazanih u knjigovodstvu sa
stvarnim stanjem utvrdenim popisom (inventurom), prilikom
statusnih promjena i prilikom primopredaje duznosti lica
zaduzenih za materijalnu imovinu.

Prije popisa budzetski korisnici su duzni izvrsiti
uskladivanje podataka iz pomoc¢nih knjiga sa podacima iz Glavne
knjige trezora.

Popis - inventura se vr§i obavezno jednom godisnje, sa
stanjem na dan 31.12., a budZetski korisnici mogu svojim aktom
propisati obavezu popisa u kra¢im rokovima ili donijeti odluku o
vanrednom popisu odredenih bilansnih pozicija.

Redovnim popisom se obuhvata popis stalnih sredstava u
obliku stvari, prava i razgranienja, novCanih sredstava,
plemenitih metala, potrazivanja, zaliha, kratkoroénih i
dugoro¢nih obaveza, kapitala, mjenica i garancija.

Pored redovnog popisa budZzetski korisnici vrSe popis i
uskladivanje knjigovodstvenog sa stvarnim stanjem i prilikom
primopredaje duznosti, promjena cijena proizvoda i roba,
statusnih promjena i u drugim slucajevima.

Budzetski korisnici kod kojih se nalaze tuda sredstva duzni
su izvrsiti popis istih i to posebno za svako pravno lice kojemu ta
imovina pripada i dostaviti im po jedan primjerak popisnih lista.

Prije sastavljanja godiSnjih finansijskih izvjeStaja vrsi se
obavezno usaglasavanje potrazivanja i obaveza sa stanjem na dan
31.12.

Za potrazivanja sa stanjem na dan 31.12. duzniku se
dostavlja konfirmacija — izvod otvorenih stavki, na usaglasavanje.

Na konfirmaciju — izvod otvorenih stavki, primljenu od
povjerioca, duznik je duzan odgovoriti posiljaocu u roku od 8
(osam) dana od dana prijema.

Clan 68.

Komisiju za popis odreduje ovlasteni
budzetskog korisnika.

Nakon popisa, komisija je obavezna sastaviti izvjestaj o
obavljenom popisu, sa prijedlogom o rashodu, otpisu, te nacinu
likvidiranja i knjizenja eventualnih razlika.

Clanovi komisije ne mogu biti lica koja su materijalno ili
finansijski zaduzena za sredstva koja se popisuju i njihovi
neposredni rukovodioci.

U komisiju za popis potrazivanja i obaveza ne mogu biti
imenovana lica koja vode knjigovodstvenu evidenciju
potrazivanja i obaveza.

Na prijedlog Komisije za popis ovlasteni predstavnik
budZetskog korisnika moze angazovati vjeStaka ili drugo

predstavnik

kvalifikovano lice ili organizaciju za procjenu kvaliteta i
vrijednosti pojedinih oblika imovine i obaveza.
Clan 69.

Ovlasteni predstavnik budZetskog korisnika, nakon $to
razmotri izvjestaj komisije za popis, odlucuje o:

1)  nacinu likvidacije utvrdenih manjkova,

2)  nacinu knjizenja utvrdenih viskova,

3)  visini otpisa nenaplativih i zastarjelih potrazivanja

4)  rashodovanju stalnih sredstava i sitnog inventara.

Ako ovlasteni predstavnik budzetskog korisnika prilikom
razmatranja popisnog materijala utvrdi da su za nastale
manjkove, oStec¢enja imovine, za nenaplativa potrazivanja i sli¢no
odgovorni sluzbenici ili namjestenici, odluc¢it ée o mjerama koje
treba protiv njih poduzeti.

Clan 70.

Sastavni dio ovog Pravilnika je: Organizacijska
klasifikacija za budzet i budZetske korisnike Federacije BiH,
Sinteticki kontni plan za budzet i budZetske korisnike, Analiticki
kontni plan za budzet i budzetske korisnike i Sinteticka
klasifikacija funkcija Vlade - COFOG za budzet, budzetske
korisnike i vanbudzetske fondove.

Clan 71.
Danom pocetka primjene ovog Pravilnika prestaje da vazi
Pravilnik o knjigovodstvu budzeta u Federaciji Bosne i
Hercegovine ("Sluzbene novine Federacije BiH", broj 1/11).

Clan 72.
Ovaj Pravilnik stupa na snagu narednog dana od dana
objavljivanja u "Sluzbenim novinama Federacije BiH", a
primjenjivat ¢e se od 1. januara 2015. godine.
Broj 07-02-3657/14
18. jula 2014. godine
Sarajevo

